
Espedientea: 2024-00363 

 

Txostena: 2024-K07 

 

Gaia: BERRIZKO “UDALEKUAK 2024” ZERBITZUA KONTRATATZEKO BEHARRA 

 

1. KONTRATUAREN XEDEA 

 

Kontratu honen xede da “Udalekuak 2024” programa eskaintzea, programaren baitan egingo diren 

eskaintzak kudeatzeko, dagokion enpresa aditua kontratatuz. 

 

Programa 3 lotetan banatuko da bakoitza dagokion lizitazio prezioarekin. Honako hauek izango dira 

kudeatu beharreko proiektuak: Txiki-txoko (Haur Hezkuntzako 4 eta 5 urtekoentzat); “Kirol udalekuak 

euskaraz” (Lehen Hezkuntzakoentzat); eta “Uda gazte” (DBHkoentzat).  

 

2. KONTRATAZIOAREN PREMIA  

 

Berrizko Udalaren helburua da herriko haurrei eta gazteei haien haurtzaroan, nerabezaroan eta 

gaztaroan garatzeko eta gozatzeko aukera egonkorra eta etengabea ematea. Horrekin loturik, gure 

gizartean guztiz errotuta agertzen zaizkigu haurren eta gazteen udalekuak. Ezinezkoa da uda 

udalekurik gabe ulertzea. Eskolan kurtsoa amaitzen denean eta oraindik ere gurasoak lanean 

dihardutenean, udalekuak gazteen eta haurren aisiari lotuta agertzen dira. Aisialdi hori formazio 

integralari eta heziketari lotzea udalekuei beharrezkoa duten garrantzia eta tokia ematea da. 

 

Helburua da udako aisiaren eremuan haurren eta gazteen artean: euskararen erabilera bultzatzea, 

jarduera fisikoa eta kirola egitea, haurren arteko elkarbizitza eta parte-hartze ohiturak sustatzea... Oro 

har, aisialdiaren eremuari dagokionez, apirilaren 2ko 7/1985 Legearen 25.2. artikuluak adierazten du 

udalerrien berezko eskumena dela, besteak beste, "aisialdia betetzea". 

 

Bestalde, zentzu zabalean, Euskadiko Toki Erakundeei buruzko apirilaren 7ko 2/2016 Legearen 17. 

artikuluak (1.24) adierazten duenaren arabera, udalerrien berezko eskumenetako bat da "zerbitzu 

jardueren antolamendua eta kudeaketa". 

 

Espezifikotasun teknikoa, eremu espezifikoa eta publiko hartzailea kontuan hartuta, horren kudeaketa 

ezin da eskaini Berrizko Udalean dauden langileekin; hau da, Berrizko Udalak ez du giza baliabide 

nahikorik aurreikusitako zerbitzua emateko. Hori dela eta, honakoa proposatzen da: PROZEDURA 

IREKIAREN bidez, “UDALEKUAK 2024” programa kontratatzeko prozedura hastea, horretarako 

egindako klausula teknikoen agiriarekin bat etorriz. 

 

3. ZERBITZUAREN EZAUGARRIAK 

 

Aurrez esan bezala, zerbitzua 3 lotetan banatuko da: 

 

1. LOTEA: Txiki-txoko 

 
- Datak: Uztailaren 3tik uztailaren 19ra 

 

- Ordutegia: Astelehenetik ostiralera 9:30etatik 13:30etara 

 

- Adina: HH4 eta HH5 (2023-2024 ikasturtean egin duten maila kontuan hartuko da). 

 

- Plazak: 45 haur gehienez / 10 haur gutxienez. 

 

- Langileen ratioak: zuzendari bat (Udalarekin harremana izango duena) + begirale bat 10-15 haurrez 

osatutako talde bakoitzeko. Haurren batek arreta berezia behar badu, Osakidetzako txosten 

medikuarekin egiaztatuta, aditu bat kontratatuko da. 

 

- Lizitazioaren aurrekontua: 6.600 € (BEZ kanpo). 

 

Matrikulazio epea amaituta gutxieneko haur kopurua lortzen ez bada, ez da bigarren eperik izango eta 

bertan behera geratuko da. 

 

2. LOTEA: Kirol udalekuak euskaraz 

 

- Datak: Uztailaren 3tik uztailaren 19ra 

 

- Ordutegia: astelehenetik ostiralera 9:30etatik 13:30etara. (Azken astean beste herri batera irteera 

egingo da. Egun horretan ordutegia berezia izango da: 9:30etatik 16:00etara). 

 

- Adina: LH1-LH6 (2023-2024 ikasturtean egin duten maila kontuan hartuko da). 

 

- Plazak: 105 haur gehienez / 60 haur gutxienez. 

- Langileen ratioak: koordinatzaile bat (Udalarekin harremana izango duena) + begirale bat 10-15 

haurrez osatutako talde bakoitzeko. Haurren batek arreta berezia behar badu, Osakidetzako txosten 

medikuarekin egiaztatuta, aditu bat kontratatuko da. 

 

- Lizitazioaren aurrekontua: 15.600 € (BEZ kanpo). 

 

Matrikulazio epea amaituta gutxieneko haur kopurua lortzen ez bada, ez da bigarren eperik izango eta 

bertan behera geratuko da. 

 

3. LOTEA: Uda gazte 

 

- Datak: 

- 1. txanda: uztailaren 3tik uztailaren 10era (DBH1-DBH2) 

- 2. txanda: uztailaren 10etik uztailaren 17ra (DBH3-DBH4) 

 

- Ordutegia: 7 gau eta 8 egun. 

 

- Adina: DBH1-DBH4 (2023-2024 ikasturtean egin duten maila kontuan hartuko da). 

 

- Plazak: 24 gazte gehienez txanda bakoitzean / 10 gazte gutxienez txanda bakoitzean. 

 

- Langileen ratioak: zuzendari bat (Udalarekin harremana izango duena) + gutxienez 2 hezitzaile txanda 

bakoitzean. 

 

- Lizitazioaren aurrekontua: 20.700 € (BEZ kanpo). 

 

Matrikulazio epea amaituta gutxieneko gazte kopurua lortzen ez bada, ez da bigarren eperik izango eta 

bertan behera geratuko da. 

 

4. GAUZATZE EPEA 

 

Kontratua sinatzen den egunetik, “Udalekuak 2024” bukatu eta bi hilabete pasa arte. Esleipendunek 

aldez aurretik adierazitako datetan gauzatu beharko dute zerbitzua; eta ondoren, bi hilabeteko epea 

izango dute memoria entregatzeko. 

Horrez gain, enpresa esleipendunek gurasoei zuzendutako bileran parte hartuko dute. Esleipen datatik 

aurrera eta udalekuak hasi baino hilabete lehenago, zuzendariak/koordinatzaileak udaleko teknikariekin 

bilduko dira programa, jarduerak, instalazio erreserbak… zehazteko. 

 

5. LIZITATZAILEEN BALDINTZAK 

 

Lantaldearen curriculum akademiko eta profesionala egokia izan beharko da.  

 

6. KONTRATUAREN AURREKONTUA 

 

“Udalekuak 2024” zerbitzuaren guztirako balorazio ekonomikoa honako hau da: 

 

LOTEAK AURREKONTUA 

1 6.600,00 € BEZ kanpo 

2 15.600,00 € BEZ kanpo 

3 20.700,00 € BEZ kanpo 

 

Hortaz, kontratuaren guztirako zenbatekoa honako hau da: 42.900,00 € BEZ kanpo. 
  

7. KONTRATU MOTA 

 

Zerbitzuaren ezaugarriak kontuan izanik, zerbitzuen esleipenerako PROZEDURA IREKIA erabiltzea 

proposatzen da azaroaren 9ko 9/2017 Sektore Publikoaren Kontratu legeak ezartzen duenaren arabera. 

 

8. ESLEIPENAREN IRIZPIDEAK 

 

Kontratu esleipenerako lote bakoitzarentzat oinarri izango diren eskaintzen balorazio irizpideak honako 

hauek izango dira:  

 

8.1. Proiektuaren proposamen teknikoa: Gehienez 45 puntu. Aurkeztutako azalpen memoria edo 

oinarrizko plana aztertuko da. 

 

- Programa (helburuak, edukiak, metodologia, jardueren programazioa eta plana). (Gehienez 

15 puntu). 

 

- Koordinazioa: koordinatzaileen, monitoreen, herriko klub edo elkarteen (hala badagokio), 

erabiltzaileen, familien eta udalaren artean… Komunikazio plana. (Gehienez 10 puntu) 

- Genero ikuspegiaren eta euskararen erabilera sustatzeko metodologia eta deskribapen 

zehatza. (Gehienez 10 puntu). 

 

- Zerbitzuaren jarraipena eta ebaluazioa. (Gehienez 8 puntu). 

 

- Hobekuntza osagarriak. (Gehienez 2 puntu). 

 

8.2. Proposamen ekonomikoa: Gehienez 55 puntu. 

 

 

Berrizen, 2024ko otsailaren 8an 

Kirol eta hezkuntza teknikaria 

